
A
finais do ano que
vén de pasar, a edi-
torial Galaxia, den-

tro da colección “Domba-
te”, publicaba Os hemisfe-
rios, a última obra poética
de María do Cebreiro e
que constitúe o seu
quinto poemario.
Trátase dun libro po-
ético apto para todos
os públicos, e que non
se vexa nisto un defec-
to senón todo o con-
trario, unha magnífica
virtude da obra. De li-
xeira lectura para
aqueles que non gozan
do xénero ou non es-
tán moi introducidos
nel, é un texto de falsa
sinxeleza que ofrece
moitas máis lecturas
das que aparentemente
podería parecer captu-
rando tamén a aquelou-
tro lector máis experi-
mentado e esixente.

A visión máis evi-
dente deses Hemisferios
do título é a planetaria,
así atopamos diferentes
composicións que levan
por título nomes de di-
versos astros, mais outros
hemisferios tamén son o ti
e o eu, a presenza e a au-
sencia, a compañía e a soi-
dade, o interior e o exte-
rior, e moitos outros que

se van pre-
sentando ao
longo da
obra creando
un universo
polo que nos
m o v e m o s
c ó m o d o s ,
quizais por-
que sentimos
como propias
moitas das
súas realida-
des.

Percorre-
mos as páxi-
nas sen resis-
tencia, coa
mesma suavi-
dade coa que o
r e v e r e n d o
Walker patina
sobre as augas
do lago Dud-
dingston na
obra de Henry

Raeburn (lapela
moi acertada-

mente escolleita).
Sucédense as liñas co-

ma se todo viñese feito e

a palabra poética só fose
un airiño lene que nos leva
cara adiante. E acontece
que son os poemas máis
breves os que nos reteñen
mentres aqueloutros máis
longos, dialogados, narra-
tivos avanzan máis rápi-
dos. Pero ese patín vai dei-
xando tamén a súa ferida
no xeo, atravesando as li-
ñas xa marcadas por ou-
tros, e así nas composi-
cións, especialmente nas
dialogadas, hai cruza-
mentos tensos, incomu-
nicación e hai negativas.
Moitos poemas son unha
definición á contra que
nos move entre as dúas
posibilidades, a de ser e a
de non ser, a de poder de-
finirse e a de non saber ou
poder facelo, a ter consis-
tencia de discurso ou ser
simplemente anacos de
vida recortados e pegados
no papel.

Os Hemisferios é un li-
bro “escrito para que as per-
soas entren nos poemas”
porque, como se di nunha
das composicións, referido
ao poema, “Non mente.
Non remata.”

CEBREIRO, María do,
Os hemisferios, Ed.
Galaxia, Vigo, 2006, 93
páxinas

H
enrique Rabuñal leva máis de vinte anos tra-
ballando arreo nos eidos da escrita literaria,
onde cultivou por igual a narrativa, o ensaio,

a poesía e o teatro, xéneros nos que conta xa cunha
ducia longa de títulos publicados.

Instalado na madureza creativa, Rabuñal fai re-
conto da súa traxectoria na summa poética editada
por Espiral Maior baixo o título O cristal da sede, vo-
lume compilatorio da case totalidade da súa produ-
ción ata o de agora, a excepción do seu primeiro li-
bro, Paixóm e morte dum condenado (1984), delibe-
radamente excluído da recolleita polo propio autor,
quen nunha “Carta ao editor” coa que encabeza a
recompilación escusa a súa presenza aducindo que
“non sei como ligalo ao resto da miña obra”. Daque-
la, quen a esta publicación se achegue atopará por
xunto Poemas da luz e da loucura (1992) e O tempo
demorado nos marmelos (2000), mais tamén cinco
outros textos líricos que aquí encarnan por vez pri-
meira en forma de libro, como son “O país que veu
do chapapote”, “A xema dos confíns”, “Noticia da

morte”, “Humus e grito” e “Últimas palabras re-
veladas”.

Para min, na poesía de
Rabuñal fulxe un

estrela de cin-
co puntas,
aguzados es-
tiletes auto-
poéticos que
configuran o
seu atlas ver-
sal como ca-
pitais eternas
da poesía de
todo tempo e
lugar: Amor
(na faciana de
Eros, como
afecto familiar
ou relación
a m i g a b l e ) ,
Morte (dos se-
res queridos e
próximos, ta-
mén si dos ad-
mirados e non
persoalmente
tratados), Na-
ción (vértebra
única e irre-
nunciable), Pa-
labra (presenza
que habita e
nos habita, ra-
zón de ser e es-
tar no universo

mundo) e Memoria
(propia e dos íntimos, da

tribo e as súas esgazaduras).

Arte poética que ten fulcral carena na “Cartogra-
fía dos ángulos extraviados” de Teresa Seara, quilla
ensaística que abre a foula lírica dun Henrique Ra-
buñal que nos lembra, acaidamente, que “É decem-
bro nos xornais, nos barrios das prostitutas,/ no co-
razón das nubes,/ na arquitectura dos que aínda ou-
san amar,/ na Praza da Quintana e nas penas de Pas-
toriza,/ nos ollomoles e nas crianzas, nos heteróni-
mos de Pessoa,/ na viaxe de Eneas.../ nos presos
políticos e nas nacións sen estado,/ nas verdades
ocultas e nos planetas descoñecidos,/ ...e no que
nunca foi/ tamén é decembro”.

RABUÑAL, Henrique, O cristal da sede, Ed. Espiral
Maior, A Coruña, 2006, 152 páxinas

A
ntonio Balboa Sal-
gado é un investiga-
dor de sona entre os

que se dedican a todo aqui-
lo que teña que ver coa his-
toria do país ou da etno-
grafía. Os seus numerosos
estudos e publicacións, en-
tre a que destaca Gallaecia,
as fontes clásicas, son refe-
rencia xa, ou mesmo clási-
cos que destacan pola súa
moita ciencia e profun-
da rigorosidade. Nes-
ta ocasión este dou-
tor en Historia de-
cantouse por facer
unha investigación
sobre as lendas que
teñen que ver coas ci-
dades asolagadas.

É sabedoría popu-
lar encadrar en deter-
minados lugares do
país cidades rodeadas
do misterio por seren,
de xeito escuro, asola-
gadas e ocultas deixan-
do o ronsel do boca a
boca sen ter moi claro
que é o que hai detrás
desas historias que se
nos contan e que, dende
a perspectiva do estudo-
so, teñen unha serie de
pautas moi determinadas
que as fan comúns as un-
has ás outras non só no
país, senón que tamén
alén do nosos territorio.

Balboa recada unha
manchea de datos que
esmiuza e fai asimilables
ao lector dende un ha
investigación poliédrica
tocando varias frontes
que sexan clarividentes á
hora de coñercérmonos
un pouquiño mellor que
é o que acontece con es-
tas lendas que conectan
directamente co alén.

En principio lendas
pagás; máis tarde cristiani-
zadas, comeza o traballo
cun achegamento sobre o
tratamento que se lle deu
ao tema na historiografía
galega tocando as opinións
de estudosos románticos
como Murguía pasando
por autores do século pasa-
do. Deseguido, preséntase
a realidade noutras nacións
de xénea celta como Irlanda
ou o País de Gales para co-
mezar a enumerar e descri-
bir as características das ci-
dades asolagadas galegas de
maior coñecemento entre
nós. Hai, pois, uns capítu-
los iniciais do libro que se

adican a dar unha especie
de introdución que vai do
xeral ao particular na medi-
da en que a contextualiza-
ción no fenómeno é tida
por moi importante para
darlle un carácter moito
máis completo e amplo ao
traballo. Así as cousas, estes
capitulos son unha introdu-
ción precisa para dármonos
conta de que non falamos
de lendas ou historias pun-
tuais, senón máis ben, fala-
mos dunha tradición inte-
rrelacionada entre os pobos.

Todo isto para rematar
cunha cunha análise e un-
has conclusións, na nosa
opinión, moi atinadas de
todo o que rodeou a cidade
asolagada galega.

Cun estilo asumible
polo lector medio, sen
grandilocuencias innecesa-
rias, Balboa Salgado fai bo
o xénero do ensaio cun li-
bo que ten moito valor e
que será lembrado polos
curiosos e devezosos de sa-
ber máis de nós e das nosas
tradicións.

BALBOA SALGADO,
Antonio, As cidades
asolagadas. As augas e o
Alén en Galicia, Ed.
Toxosoutos, Noia, 2006, 183
páxinas

